
Alþingi 
Erindi nr. Þ 143/190 

komudagur 12.11.2013
12.11.2013

Hér kemur umsögn Öldu - félags um sjálfbærni og lýðræði, um 8. mál þingsályktunartillaga 
143. löggjafarþingi 2013—2014, skv. beiðni dagsettri 5. nóvember 2013.

Alda hefur áður tjáð sig um stjórnarskrármálið með ítarlegum hætti og vísar félagið að 
meginstefnu fyrri ályktanir og umsagnir sem sjá má að neðan. Alda lítur almennt svo á að 
niðurstöður atkvæðagreiðslna þar sem valdhafinn, kjósendur, taka þátt, séu bindandi fyrir 
fulltrúa sína.

Alda sendi Stjórnlagaráði tillögur að breytingum á stjórnarskránni sem lesa má á vef 
félagsins: http://alda.is/?p=340.

Umsögn um tillögur stjórnlagaráðs (maí 2011)

Félagið hefur sent Stjórnlagaráði umsögn um nokkrar framkomnar tillögur ráðsins til 
breytinga á stjórnarskránni.

Félagið vill koma eftirfarandi á framfæri við Stjórnlagaráð

1. Tillaga Stjórnlagaráðs, gr. 5 um Dómsvald, um að forseti Íslands skipi dómara að fenginni 
tillögu eða mati nefndar sem Alþingi skipar (lögskipaðrar) samræmist ekki sjónarmiði um 
lýðræðisumbætur. Staða forseta Íslands er arfur frá eldri samfélagsgerð, konungsveldinu, þar 
sem einn maður fór með völdin. Tilfærsla á valdi til forseta er afturför en ekki framför í átt að 
auknu lýðræði. Þar fyrir utan er um veigalitla breytingu að ræða þar sem forsetinn er hluti af 
löggjafarvaldinu í dag og í raun aðeins um tilfærslu á valdi til skipunar dómara innan 
löggjafarvaldsins. Tillaga Stjórnlagaráðs nær því ekki markmiðum um lágmarksdreifingu 
valds sem felast í þrískiptingu ríkisvalds. Nauðsynlegt er að dómarar séu skipaðir af öðrum en 
framkvæmdar- og löggjafarvaldi. Lýðræðisfélagið Alda hefur sent Stjórnlagaráði tillögu um 
skipan dómara og ítrekar hana. Tillagan grundvallast fyrst og fremst á því að hlutlæg 
sjónarmið liggi til grundvallar skipan dómara, þar sem nauðsynlegt sé að almenningur geti 
treyst því að dómarar hafi að leiðarljósi mannréttindi og heildarhag. Til þess að draga sem 
mest úr hættunni á því að óeðlileg sjónarmið ráði för og að óeðlileg tengsl verði milli annarra 
valdastofnana og dómara leggur félagið til að dómarar séu, að undangengnu hlutlægu 
hæfnismati, valdir með slembivali.

2. Tillaga Stjórnlagaráðs, gr. 28 um Störf Alþingis, um að Alþingi kjósi forsætisráðherra sem 
svo hafi frjálsar hendur við val á öðrum ráðherrum samræmist ekki sjónarmiði um 
lýðræðisumbætur og erfitt að sjá að í henni felist nokkur breyting. Í dag er málum þannig 
háttað að þingmeirihlutinn skipar forsætisráðherrann og aðra ráðherra með óformlegum hætti 
(það er án formlegrar opinberrar kosningar). Eina breytingin hér er sú að þingmeirihlutinn 
kemur saman í þingsal og kýs forsætisráðherrann sem svo skipar aðra ráðherra. Eftir sem áður 
er það þingmeirihlutinn og þar með löggjafarvaldið sem skipar framkvæmdarvaldið. Tillaga 
Stjórnlagaráðs nær því ekki markmiðum um lágmarksdreifingu valds sem felast í þrískiptingu 
ríkisvalds. Nauðsynlegt er að framkvæmdarvaldið sé skipað af öðrum en löggjafar- og 
dómsvaldi. Lýðræðisfélagið Alda hefur sent Stjórnlagaráði tillögu um að ráðherrar skuli 
kosnir beint að undangengnu lýðræðislegu forvali. Sú leið tryggir þrískiptingu ríkisvalds og 
færir ákvarðanavaldið í hendur almennings.

http://alda.is/?p=340


3. Tillaga Stjórnlagaráðs, gr. 24 um Störf Alþingis, um að fundir Alþingis og nefnda þess geti 
verið lokaðir almenningi felur í sér áframhaldandi brot á lýðræðislegum rétti almennings til 
þess að fylgjast með störfum fulltrúa sinna. Tillaga Stjórnlagaráðs er í raun engin breyting frá 
því sem verið hefur, þ.e. að valdhöfum er í sjálfsvald sett hversu opnir fundir þeirra eru. 
Lýðræðisfélagið Alda hefur sent Stjórnlagaráði tillögu um að allir fundir þar sem fulltrúar 
almennings taka opinberar ákvarðanir skuli vera opnir, að öðrum kosti séu þeir ólöglegir. 
Einnig skulu allar upplýsingar um ákvarðanatöku vera opinberar og aðgengilegar almenningi, 
s.s. fundargerðir, skjöl og annað tengt ákvarðanatöku.

Einnig telur félagið rétt að minna Stjórnlagaráð á að ráðið starfar í umboði almennings en ekki 
stjórnmálaflokka eða þeirra sem sömdu núverandi stjórnarskrá. Þá er vert að minna á háværa 
kröfu almennings, t.d. úr búsáhaldabyltingunni, um nýja stjórnarskrá og raunverulegar 
lýðræðisumbætur. Félagið ætlast til þess að Stjórnlagaráð verði við þeim kröfum.

Í þjóðaratkvæði með tillögurnar (september 2011)

Alda hvetur Alþingi til þess að leggja tillögur Stjórnlagaráðs í dóm almennings, sem vert er að 
minna á að er æðsti valdhafi landsins, með þeim hætti að kjósendur geti sagt hug sinn um 
hvert ákvæði fyrir sig. Alþingi gangi að þeirri kosningu lokinni frá þeim ákvæðum sem hlutu 
náð almennings með þeim hætti að staðfesta megi sem nýja stjórnarskrá að loknum næstu 
Alþingiskosningum. Hafi Alþingi áhuga á því að gerðar verði frekari breytingar á 
stjórnarskránni en eru í tillögum Stjórnlagaráðs skal það gert með því að skipa nýtt 
Stjórnlagaráð sem fjallar um þær tillögur. Slíkt ráð má skipa með slembivali eins og reynt 
hefur verið erlendis með góðum árangri -  en sú leið er ekki eins kostnaðarsöm og almennar 
kosningar.

Alda fagnar starfi Stjórnlagaráðs sem sýndi svo ekki verður um villst að almenningur er 
fullfær um að semja stjórnarskrá og ljúka við flókin viðfangsefni með málefnalegum hætti. 
Ekki var við öðru að búast enda hefur reynslan sýnt erlendis frá að svo sé. Ýmislegt má bæta í 
umgjörð og starfi ráðsins, s.s. að því hefði þurft að gefa meiri tíma og starf þess hefði þurft að 
vera opnara og umfangsmeira.

Umsögn vegna skýrslu Stjórnlagaráðs um tillögur að breytingum á Stjórnarskrá Íslands 
(lok nóvember 2011)

1. Alda telur að það breytingarferli sem ákvarðað var upphaflega með lögum um 
Stjórnlagaþing og síðar Stjórnlagaráð hafi hvorki verið nægilega vel afmarkað né 
umfangsmikið fyrir það verkefni að endurskoða Stjórnarskrá Íslands. Alda telur þá nýbreytni 
að fela persónukjörnu borgaraþingi (Stjórnlagaráði) veigamikinn sess í ferlinu lofsverða.
Slíkar tilraunir, t.d. með slembivalsþing hafi víða reynst vel, m.a. í Bresku-Kólumbíu. Rétt er 
þó að benda á að áhugi og traust almennings á slíkum ferlum er meira þegar ákvarðanir 
lýðræðislegra ferla sem fela í sér þátttöku almennings eru bindandi eða ljóst er að 
almenningur eigi síðasta orðið með einhverjum hætti. Þau atriði sem Alda telur að 
endurskoðunarferli á Stjórnarskránni þurfi að uppfylla og/eða skorti upp á í ferlinu sem ráðist 
var í:

Tímamörk voru of knöpp í starfi Stjórnlagaráðs. Gefa þarf rúman tíma til endurskoðunar 
stjórnarskrárinnar. Helst þarf slíkt ferli að standa yfir í nokkur ár, á mismunandi stigum.



Ekki var ljóst hver málsmeðferðin yrði hvað varðar afgreiðslu á þeim tillögum sem 
Stjórnlagaráð myndi skila frá sér. Í ljósi þess hversu lítið traust er á Alþingi má gera ráð fyrir 
að það dragi úr trausti á ferlinu í heild og áhuga almennings.

Alda telur það ófrávíkjanlega lýðræðislega forsendu að almenningur samþykki eða synji 
breytingum á stjórnarskránni með beinum hætti. Forgangsmál er að tryggja þann rétt. Alda 
telur mikilvægt að kosið sé um einstök ákvæði til breytinga á stjórnarskránni.

Nauðsynlegt er að halda opna fundi út um allt land í tengslum við ferlið þar sem almenningi 
gefst færi á að ræða um stjórnarskránna. Umræðuferlið við slíka vinnu þarf að vera 
umfangsmeira en verið hefur.

Störf Stjórnlagaráðs voru ekki nægilega gagnsæ og formföst. Fundargerðir voru ekki 
aðgengilegar og fundir lokaðir þannig að almenningur gat ekki fylgst með umræðunum. Þótt 
tekið væri á móti tillögum og athugasemdum var þeim ekki svarað formlega og upplýsingar 
um efnislega afgreiðslu þeirra ekki aðgengilegar.

Fjölmiðlaumræða og opinber kynning í ferlinu var ófullnægjandi.

2. Alda álítur að Alþingi og sitjandi valdhafar séu helsti hagsmunaaðilinn að gerð nýrrar 
stjórnarskrár og eigi því ekki að leika ráðandi hlutverk í gerð hennar. Stjórnvöld í Bresku 
Kólumbíu færðu t.d. ákvörðun um breytingar á kosningalöggjöf í slembivalsþing og almenna 
atkvæðagreiðslu vegna þess að stjórnmálaflokkarnir eru hagsmunaaðilinn í því hvernig 
kosningakerfið er uppbyggt. Tillögur að nýjum ákvæðum/breytingum eiga að koma frá öðrum 
aðilum, s.s. úr umfangsmiklu lýðræðislegu ferli þar sem tryggð eru tækifæri til þátttöku 
almennings á mörgum stigum, með mismunandi lýðræðislegum ferlum. Ábyrgð Alþingis skal 
felast í því að tryggja að slíkt ferli sé nægilega vandað og lýðræðislegt.

3. Alda telur að talsvert vanti upp á lýðræðisleg réttindi í tillögum Stjórnlagaráðs, s.s. hvað 
varðar réttindi til þess að ákvarðanir fari í lýðræðisleg ferli (Borgaraþing) og að atvinnulífið 
lúti leikreglum lýðræðisins. Einnig er ekki nægilega skýrt kveðið á um það í tillögunum að 
Ísland skuli sjálfbært þannig að framleiðsla og neysla gangi ekki á auðlindir og vistkerfi jarðar 
þannig að óafturkræfur skaði hljótist. Rétt er að benda sérstaklega á að nær engar breytingar 
hafi verið gerðar á stjórnarskránni er lúta að efnahagskerfinu í ljósi þess að endurskoðun 
hennar kemur til í kjölfar efnahagshruns. Að öðru leyti vísar Alda í tillögur sínar til 
Stjórnlagaráðs (http://alda.is/?p=340) og er félagið reiðubúið til þess að vinna nánar að 
útfærslum tillagna sinna.

4. Alda hefur áhyggjur af því að ferlið sé orðið að pólitísku bitbeini, þar sem 
skammtímahagsmunir stjórnmálaflokka ráði för fremur en heildarhagur almennings.

5. Alda telur að halda skuli breytingaferlinu áfram og gætt að þeim atriðum sem getið var um 
í 1. lið að ofan. Sé ekki vilji til þess af hálfu stjórnvalda skal kosið beint um tillögur 
Stjórnlagaráðs, að gerðum tæknilegum en ekki efnislegum breytingum, í almennri 
atkvæðagreiðslu og skulu fulltrúar almennings á Alþingi hlíta þeirri niðurstöðu. Kjósa skal um 
hvert ákvæði fyrir sig og ákvarða málsmeðferð sé ákvæði fellt.

Ályktun: Stjórnarskrármálið (apríl 2012)

http://alda.is/?p=340


Alda -  félag um sjálfbærni og lýðræði telur fullreynt að Alþingi og stjórnmálaelítan leiði 
stjórnarskrármálið til lykta. Allt frá því að krafa búsáhaldabyltingarinnar um nýja stjórnarskrá 
sem gerð yrði af fólkinu í landinu var tekin upp á Alþingi hefur málið einkennst af klúðri, 
deilum og vísvitandi aðgerðum til þess að eyðileggja ferlið. Ljóst er að þorri stjórnmálamanna 
hefur lítinn sem engan áhuga á því að stjórnarskráin verði endurskoðuð með víðtækri þátttöku 
almennings og að lokum samþykkt af fólkinu í landinu. Fyrir vikið hefur stór hluti 
almennings aldrei öðlast trú á ferlinu og nú hefur það sýnt sig að vantraustið var á rökum 
reist.

Alda kom athugasemdum á framfæri við Alþingi í upphafi ferilsins og reglulega eftir það um 
mikilvægi þess að ferlið yrði víðtækt og að nýttar yrðu aðferðir þátttökulýðræðis sem reyndar 
hafa verið erlendis í sambærilegri vinnu með góðum árangri. Má þar nefna slembivalsþing 
sem haldið var í Bresku Kólumbíu og umfangsmikil ákvarðanatökuferli líkt og þau sem haldin 
eru árlega, t.d í Porto Alegre í Brasilíu. Félagið taldi nauðsynlegt að endurskoðunarferli 
stjórnarskrárinnar fæli í sér opna fundi um allt land og formlega aðkomu almennings á 
mörgum stigum. Umræða í fjölmiðlum hefði verið of lítil og ómarkviss. Gefa þyrfti ferlinu 
góðan tíma. Fá verkefni séu eins mikilvæg og endurskoðun stjórnarskrár.

Alda minnir á að í gegnum tíðina hafi valdhöfum oft reynst erfitt að gera breytingar á 
stjórnarskrá og reynt að koma í veg fyrir aðkomu almennings í lengstu lög.

Alda telur nauðsynlegt að stjórnarskrárferlið verði tekið til endurskoðunar þegar í stað og fært 
í ásættanlegan farveg. Sem stendur er ferlið lítið annað en sýnidæmi um það hversu lítið og 
veikburða lýðræðið er í samfélagi okkar.

Ályktun: Þjóðaratkvæðagreiðsla um breytingar á stjórnarskrá (október 2012)

Almenningi gefst færi á að kjósa um tillögur Stjórnlagaráðs um nýja stjórnarskrá þann 20. 
október næstkomandi. Alda hvetur alla til þess að kynna sér tillögurnar ítarlega og taka þátt í 
atkvæðagreiðslunni.

Endurskoðunarferill stjórnarskráinnar hefur vakið athygli lýðræðissinna um allan heim. 
Sjaldan hafa slíkar ákvarðanir verið færðar að stórum hluta í hendur almennings með eins 
beinum hætti og hér þótt ýmislegt hafi mátt betur fara.

Í tillögum að nýrri stjórnarskrá eru m.a. ákvæði um þjóðaratkvæðagreiðslur og 
þjóðarfrumkvæði í áttina að því sem Alda lagði til að yrðu í stjórnarskrá.

Félagið hefur áður komið á framfæri ábendingum um að ýmislegt hefði betur mátt fara við 
endurskoðun og hefði viljað að gengið væri enn lengra í átt að auknu lýðræði. Alda lítur svo á 
að endurskoðun á stjórnarskránni sé ekki lokið (sjá hér: http://alda.is/?p=977) .

Með bestu kveðju,
Kristinn Már Ársælsson
www.alda.is/www.felagsfraedingar.is - s. 8224026

http://alda.is/?p=977
http://www.alda.is/
http://www.felagsfraedingar.is/

Alþingi 
Erindi nr. Þ 143/149 
komudagur 5.11.2013

Tillaga til þingsályktunar um endurskoðun stjórnarskrár lýðveldisins Islands, 8. mál. 

Góðan daginn,

Mannréttindaskrifstofa Íslands sendir ekki inn sérstaka umsögn um þetta mál en bendir á 

meðfylgjandi umsagnir sínar um skyld mál, þ.e. 140. löggjafarþing 6. og 3. mál .

Bestur kveðjur/Best Regards,

Jóna Aðalheiður Pálmadóttir 

Lögfræðingur/legal adviser

Mannréttindaskrifstofa Íslands 

The Icelandic Human Rights Centre 

Túngata 14 

101 Reykjavík 

5522720

www.humanrights.is

http://www.humanrights.is/


MANNRÉTTINDASKRIFSTOFA ÍSLANDS 
ICELANDIC HUMAN RIGHTS CENTRE

Alþingi Reykjavík, 29. nóvember 2011
Nefndasvið 
Austurstræti 8-10 
150 Reykjavík

Efni: Umsögn Mannréttindaskrifstofu Íslands um tillögu til þingsályktunar um meðferð frumvarps 
stjórnlagaráðs til stjórnskipunarlaga, 140. löggjafarþing 2011 -2012. Þingskjal nr. 6 -  6. mál.

Mannréttindaskrifstofu Íslands hefur borist ofangreind þingsályktunartillaga til umsagnar. Markmið 
tillögunar er að frumvarp stjórnlagaráðs til stjórnskipunarlaga fái ítarlega og vandaða meðferð, sem 
og umsögn þjóðarinnar allrar áður en Alþingi tekur málið til beinnar efnislegrar meðferðar sem 
frumvarp.

MRSÍ fagnar tillögunni og ítrekar nauðsyn þess að þetta mál fái vandaða yfirferð sérfræðinga áður en 
að það verði lagt fyrir þjóðina til álitsgjafar. Í yfirferð MRSÍ um frumvarpið og skýringar með því hefur 
okkur orðið ljóst að meiri vinnu þarf að leggja í frumvarpið og skýringar þess til þess að það nái að 
standa undir nafni. Því telur MRSÍ að liður b í þingsályktunartillögunni sé mikilvægur og einnig er 
nauðsynlegt að setja tímaramma á þessa yfirferð til þess að hún dragist ekki úr hófi.

Nú þegar hefur farið fram einhver kynning á frumvarpi stjórnlagaráðs á almennum vettvangi en alltaf 
má gera betur. MRSÍ er því sammála að frekari kynning ætti að fara fram til allra landsmanna, í 
samvinnu við fjölmiðla. Gera þarf almenningi ljóst hversu mikilvægt er að stjórnarskrá landsins, sem 
er grundvallarplagg hvað varðar stjórnskipan þess og vernd mannréttinda, sé vel samin og standi 
tímans tönn.

MRSÍ telur einnig nauðsynlegt að vel ígrunduð ákvörðun verði tekin um það hvernig á að bera 
frumvarp stjórnskipunarlaga undir þjóðina og ljóst er að líta verður til þess sem er hagkvæmast, 
áhrifaríkast og leiðir til mestrar sáttar fyrir þjóðina í heild.

Virðingarfyllst,

f.h. Mannréttindaskrifstofu Íslands

Margrét Steinarsdóttir 
framkvæmdastjóri

Túngata 14, 1. hæð -  101 Reykjavik - Iceland
Sím ar/Phone + 354 552 27 20 -  Fax + 354 552 27 21

Netfang/ E-mail: info@mannrettindi.is

mailto:info@mannrettindi.is


MANNRÉTTINDASKRIFSTOFA ÍSLANDS 
ICELANDIC HUMAN RIGHTS CENTRE

Alþingi Reykjavík, 29. nóvem ber 2011.
Nefndasvið
Austurstræti 8-10
150 Reykjavík

Efni: Umsögn Mannréttindaskrifstofu Íslands um skýrslu forsætisnefndar um tillögur 
stjórnlagaráðs um breytingar á stjórnarskrá Íslands, 140. löggjafarþing 2011 -2012. 
Þingskjal nr. 3 — 3. mál.

Mannréttindaskrifstofu Íslands (MRSÍ) hefur borist til umsagnar ofangreind skýrsla 
forsætisnefndar; tillögur stjórnlagaráðs um  breytingu á stjórnarskrá Íslands.
Mannréttindaskrifstofan fagnar því starfi sem fram hefur farið hjá stjórnlagaráði við yfirferð og 
gerð tillagna að breytingum á stjórnarskrá landsins. Ljóst er að í þeirri vinnu var hverjum steini 
velt við og mál skoðuð á gagnrýninn hátt. Leitað var eftir áliti sérfræðinga sem og alls almennings. 
Þær tillögur sem stjórnlagaráð skilaði svo af sér til forseta Alþingis þann 29. júlí sl. eru 
umfangsmiklar og lagðar eru til breytingar á langflestum ákvæðum núgildandi stjórnarskráar.
Ekki eru gerðar sérstakar athugasemdir við aðra kafla frumvarpsins en II. kafla, um  mannréttindi 
og náttúru. Í kaflanum er leitast við að færa stjórnarskrárvernd mannréttinda nær alþjóðlegum 
skuldbindingum ríkisins og réttarþróun sem átt hefur sér stað víða um  heim. E nn fremur er 
áhersla lögð á aukið vægi alþjóðlegra mannréttindaskuldbindinga ríkisins í réttarkerfinu.
MRSÍ telur sérstaklega jákvæð þau viðbótarákvæði í frumvarpinu sem lúta að efnahagslegum, 
félagslegum og menningarlegum réttindum. Skrifstofan telur þó til bóta að hafa beinlínis 
efnisákvæði eða greinarbetri skýringar á blæbrigðamun á milli borgaralegra og stjórnmálalegra 
réttinda og efnahagslegra, félagslegra og menningarlegra réttinda.
Að mati MRSÍ er enn mikið verk fyrir höndum  í því að yfirfara og samræma texta tillagnanna og 
jafnframt er ljóst að skýringar við ýmis ákvæði eru óljósar og þarfnast frekari lagatæknilegrar 
vinnu. H ér á eftir verður gerð grein fyrir þeim atriðum sem að MRSÍ telur mikilvægust hvort sem 
umrætt ákvæði ætti að haldast óbreytt eða þö rf er á frekari vinnu eða skýringum.

1. Einkaréttaráhrif
A f ákvæðum 5. og 9. gr frumvarps stjórnlagaráðs má ráða að efnisréttindum stjórnarskrárinnar er 
ætlað að hafa einkaréttaráhrif. Samkvæmt því er réttarvernd þeirra ekki takmörkuð við samskipti

borgaranna við opinbera aðila, heldur nær hún einnig til lögskipta borgaranna innbyrðis. Í 9. gr. 
frumvarpsins er kveðið á um að: ”Yfirvöldum ber ætíð að vernda borgarana gegn 
mannréttindabrotum, hvort heldur sem brotin eru a f völdum handhafa ríkisvalds eða annarra.” Á 
grundvelli þessa ákvæðis verður kröfu því beint að ríkinu fyrir að hafa ekki verndað borgarana 
fyrir m annréttindabrotum  annarra borgara, sem felur í sér hin svokölluðu óbeinu einkaréttaráhrif. 
Ákvæði 5. gr. frumvarpsins kveður aftur á móti á um  að: „Allir skulu virða stjórnarskrá þessa í 
hvívetna, sem og þau lög, skyldur og réttindi sem af henni leiða.” Með vísan til 5. gr. 
frumvarpsins verður því kröfu beint gegn einkaaðila beint fyrir mannréttindabrot, sem felur í sér 
hin svokölluðu beinu einkaréttaráhrif. Mannréttindaskrifstofan fagnar því að í tillögum 
stjórnlagaráðs sé gert ráð fyrir einkaréttaráhrifum mannréttindakafla stjórnarskrárinnar en bendir 
jafnframt á að í skýringum við ákvæði 9. gr. gætir nokkurs ruglings með hugtakið einkaréttaráhrif 
og ósamræmis við skýrt orðalag ákvæðisins sjálfs. E r því ljóst að yfirfara þarf skýringar við þessi 
tvö ákvæði. Einnig væri til bóta að fjallað væri í skýringum um samspil einkaréttaráhrifa við 
jákvæðar skyldur á grundvelli mannréttindaákvæða, en almennt verður að fara varlega í því að 
gera að leggja jákvæðar skyldur á einkaaðila á grundvelli mannréttindaákvæða.

2. Borgaraleg og stjórnmálaleg réttindi.
Öll borgarleg og stjórnmálaleg réttindi núgildandi stjórnarskrár er að finna í frumvarpinu og 
nokkrum nýjum hefur verið bætt við s.s. rétti til lífs, virðingu fyrir mannhelgi og mannlegri reisn, 
upplýsingarétti, frelsi fjölmiðla og ákvæði þess efnis að með lögum skuli kveða á um rétt 
flóttamanna og hælisleitenda til réttlátrar og skjótrar málsmeðferðar. MRSÍ fagnar þessum 
ákvæðum öllum en vill samt sem áður benda á að ákvæði 15. gr. um  upplýsingarétt er mjög 
ítarlegt og spurning hvort hefði farið betur á að hafa orðalag þess almennara og kveða frekar á 
um  framkvæmd í almennum lögum. Einnig er orðalag ákvæðisins nokkuð óljóst og má þá 
sérstaklega benda á 3. mgr. þess þar sem segir „...safna eða standa straum aP , en ekki er talað um 
það í skýringunum hvað eigi að felast í því orðalagi. Einnig segir í 5. mgr. ákvæðisins að þegar 
lögbundin leynd hvíli yfir gögnum skuli liggja fyrir upplýsingar um  ástæður leyndar og takmörkun 
leyndartíma, en benda má að tryggara væri að orða ákvæðið skýrt þannig að lögin sem kveði á 
um  leynd gagna skuli einnig kveða á um  takmörkun leyndartíma.
Það er einnig vert að skoða hvort önnur ákvæði alþjóðasamnings um  borgaraleg og stjórnmálaleg 
réttindi (ABS) og Mannréttindasáttmála Evrópu (MSE) eigi ekki fullan rétt á sér í hinu nýja 
frumvarpi en ekki er gerð grein fyrir því í skýringunum af hverju þau eru undanskilin þessari 
yfirferð stjórnlagaráðs. Má þar helst nefna aðskilnað ungra afbrotamanna og gæsluvarðhaldsfanga 
frá öðrum  föngum, bann við tvöfaldri saksókn eða refsingu fyrir sama brot, rétt til að áfrýja í 
sakamálum og ákvæði um bætur fyrir ranga sakfellingu, sbr. 2.-4. gr. viðauka 7 við MSE og 10. og 
14. gr. ABS. Enn fremur er ekki vikið að rétti til að stofna fjölskyldu, sbr. 23. gr. ABS og 12. gr. 
MSE og banni við almennu skuldafangelsi, sbr. 11. gr. ABS og 1. gr. viðauka 4 við MSE. Lagt er 
til að þegar farið verður yfir vinnu stjórnlagaráðs verði kannað hvort ekki sé ástæða til að bæta 
þessum ákvæðum einnig inn í mannréttindakaflann.
Hins vegar telur MRSÍ að sérstaklega eigi að tilgreina mansal í 29. gr. eða jafnvel setja inn sérstakt 
ákvæði er lýtur að mansali. E f  mansal er einungis metið ú t frá verstu birtingarmyndum þess, er 
það til þess fallið að þrengja til muna alþjóðlegar skilgreiningar á mansali, svo sem skilgreiningar 
Palermó bókunar við samning sameinuðu þjóðanna gegn alþjóðlegri skipulagðri glæpastarfsemi 
og Evrópuráðssamnings um  aðgerðir gegn mansali. Ísland hefur undirritað bæði bókunina og

samninginn og vinnur að fullgildingu þeirra. Í 3. gr. Palermó bókunarinnar og nánast samhljóða 
ákvæði 4. gr. Evrópuráðssamningsins, segir að um mansal sé að ræða ef beitt er þeim aðferðum 
sem taldar eru upp í 1. mgr. ákvæðanna og verið er að nýta sér bágar aðstæður einstaklingsins. Þá 
skipti samþykki hans ekki máli. Eins og áður segir er mikilvægt að þrengja ekki skilgreiningu á 
mansali með því að fella það eingöngu undir nauðung, þvingun, pyntingar, ómannúðlega eða 
vanvirðandi meðferð. Þá er hætt við að mannréttindi fórnarlamba mansals verði fyrir borð borin.

3. Efnahagsleg, félagsleg og menningarleg réttindi.
Mannréttindaskrfistofan fagnar því að stjórnlagaráð hafi sett inn ítarlegri ákvæði um  efnahagsleg, 
félagsleg og menningarleg réttindi. E r hér m.a. átt við ákvæði 12. gr. um rétt barna, 17. gr. um 
frelsi vísinda, fræða og lista, 22. gr. um  félagsleg réttindi, 23. gr. um  rétt til heilsu og 
heilbrigðisþjónustu, 24. gr. um  rétt til m enntunar og 25. gr. um  atvinnufrelsi. Þessi ákvæði færa 
réttarvernd stjórnarskrárinnar að alþjóðlegum mannréttindaskuldbindingum Íslands og eru mjög 
til þess fallin að skýra og efla réttarvernd efnahagslegra, menningarlegra og félagslegra réttinda í 
íslenskum rétti.
Sem dæmi um  mikilvægi aukinnar réttarverndar að þessu leyti bendir Mannréttindaskrifstofan á 
ákvæði 22. gr. frumvarpsins. 1. mgr. 76. gr. núgildandi stjórnarskrár kveður einungis á um  það að 
„Öllum, sem þess þurfa, skal tryggður í lögum réttur til aðstoðar vegna sjúkleika, örorku, elli, 
atvinnuleysis, örbirgðar og sambærilegra atvika." 2. mgr. 22. gr. frumvarps stjórnlagaráðs gerir ráð 
fyrir nokkurn veginn sambærilegu ákvæði sem þó kveði skýrar á um rétt til bæði til 
„almannatrygginga og félagslegrar aðstoðar." Þá segir í 1. mgr. 22. gr. frumvarpsins: „Öllum skal 
með lögum tryggður réttur til lífsviðurværis og félagslegs öryggis.” Að mati MRSÍ eru þessar 
breytingar verulega til bóta. A f orðalagi ákvæðis 22. gr. frumvarpsins má ráða viðurkenningu á 
rétti hvers manns til að njóta viðunandi lífsafkomu, en ekki aðeins til þess að þiggja aðstoð. E r 
hér að einhverju marki horfið frá ríkjandi velferðarsjónarmiðum gagnvart þeim sem 
fjárhagsaðstoð þurfa og frekar hnykkt á því að það eru sjálfsögð mannréttindi að njóta 
lífsviðurværis, almannatrygginga og félagslegs öryggis. Aðildarríkjum að alþjóðasamningi um 
efnahagsleg, félagsleg og menningarleg réttindi (AEFMR) ber, við eðlilegar aðstæður, að tryggja 
þegnum sínum stöðuga framþróun slíkra réttinda og á krepputímum að tryggja lágmarksinntak 
þeirra.
Ljóst er þó að breyting á orðalagi ákvæðisins ein og sér breytir ekki miklu, heldur þarf hugarfars- 
og stefnubreytingu í þessum málum, jafnt hjá stjórnvöldum og almenningi og vinna þarf alla 
stefnumótun og áætlanagerð út frá mannréttindasjónarmiðum. Því færi vel á því að skýra betur 
inntak skuldbindinga ríkisins að baki efnahagslegum, félagslegum og menningarlegum réttindum 
sem lýtur ekki síður að því að tryggja að ríkið vinni markvisst að þessum markmiðum eftir 
fremsta megni hverju sinni, en að leggja á það athafna- eða athafnaleysisskyldur sem eftir atvikum 
væri unnt að krefjast fyrir dómi.Þrátt fyrir að Mannréttindaskrifstofan sé þannig almennt hlynnt 
ákvæðum frumvarps stjórnlagaráðs um  efnahagsleg, félagsleg og menningarleg réttindi má benda 
á 2 atriði sem betur mega fara.
Í 25. gr. frumvarpsins um atvinnufrelsi segir að lög skuli kveða á um rétt til mannsæmandi 
vinnuskilyrða, sanngjarnra launa og rétt til að semja um starfkjör og önnur réttindi tengd vinnu. 
Ákvæðið sem slíkt er gott, þó ætti einnig að taka fram að tryggja eigi öllum vinnandi mönnum

sanngjörn laun og jafnt endurgjald fyrir jafnverðmæta vinnu án nokkurrar aðgreiningar. Enn 
fremur að konum og körlum eigi að tryggja sömu laun fyrir jafnverðmæt störf.
Í skýringum stjórnlagaráðs með ákvæðinu er sérstaklega fjallað um  að ekki hafi náðst samstaða 
um  jafnlauna ákvæði fyrir sömu störf þar sem erfitt sé að meta hvað séu sömu störf og ýmsar 
breytur geti haft áhrif á slíkt mat. Mannréttindaskrifstofan telur hins vegar þær skýringar 
stjórnlagaráðs ófullnægjandi og ótækt ef tillögur stjórnlagaráðs leiddu til þess að stigin væru skref 
afturábak hvað þetta varðar. Skýrt er kveðið á um réttinn til jafns endurgjalds fyrri jafnverðmæta 
vinnu í 7. gr. AEFMR, en auk þess er kveðið á um  rétt kvenna og karla til sama kaups fyrir 
jafnverðmæt störf í 3.tl. 4. gr. Félagsmálasáttmála Evrópu. Ljóst er að þó oft geti verið erfitt að 
meta þessa hluti þá sé það nauðsynlegt og felist beinlínis í jafnréttisákvæði stjórnarskrárinnar að 
launþegar eigi rétt á sömu launum fyrir sambærileg og jafnverðmæt störf. Komi upp vafatilvik eru 
til staðar kærunefnd jafnréttismála og dómstólar sem vísa má þeim til
Þá bendir Mannréttindaskrifstofan á það að í tengslum við ákvæði 24. gr. frumvarpsins um 
réttinn til menntunar hefur láðst að kveða skýrt á um  rétt foreldra til að tryggja að m enntun og 
fræðsla barna þeirra sé í samræmi við trúar- og lífsskoðanir þeirra. Þessi réttur er ótvírætt 
verndaður í 2. gr. viðauka 1 við MSE og 3. mgr. 13. gr. AEFM R og engin ástæða til þess að 
undanskilja hann frá ákvæði stjórnarskrárinnar um réttinn til menntunar.

4. Ákvæði um takmarkanir á mannréttindum.

Mannréttindaskrifstofan telur þau ákvæði frumvarpsins sem lúta að takmörkun á mannréttindum 
almennt frekar illa ígrunduð og þar gæta nokkurs innbyrðis ósamræmis. Sú mynd af heimilum 
takmörkunum mannréttinda sem þar birtist er heldur ekki nægilega góðu samræmi við sambærileg 
ákvæði í alþjóðlegum mannréttindasáttmálum. Sem dæmi má nefna 27. gr. (frelsissvipting) 
„Engan má svipta frelsi nema samkvæmt heimild í lögum." Telur MRSÍ hér um allt o f vítt 
heimildarákvæði fyrir frelsissviptingum að ræða. Bent skal á að í 5. gr. MSE eru þessar heimildir 
skýrt taldar upp með tæmandi hætti í 6 liðum og túlkaðar þröngt. Þær eru: Refsidómar, 
dómsúrskurður eða frelsissvipting vegna efnda á lögmæltri skyldu, vegna gruns um  refsivert brot, 
gæsla ungmenna vegna eftirlits með uppeldi þeirra, til að koma í veg fyrir útbreiðslu 
smitsjúkdóma, vegna andlegra veikinda og fíkna og til að koma í veg fyrir ólöglega komu inn í 
landið eða í tengslum við brottvísun úr landi og framsal.
Þá er gert að efnislegu skilyrði að takmarkanir séu „nauðsynlegar í lýðræðisþjóðfélagi" t.d. í 14. gr. 
(skoðana- og tjáningarfrelsi), 15. gr. (upplýsingaréttur), 18. gr. (trúfrelsi) og 21. gr. (fundafrelsi). 
Hins vegar er slíkt skilyrði ekki að finna hvað varðar 11. gr. (friðhelgi einkalífs) og 2. mgr. 20. gr. 
(neikvætt félagafrelsi).
E nn fremur er í frumvarpinu að finna ýmist o f víð eða o f þröng takmörkunarákvæði. Í 11. gr. 
(friðhelgi einkalífs) segir að gera megi líkamsrannsóknir, leitir og rannsóknir á fjarskiptum 
samkvæmt dómsúrskurði eða lagaheimild. Telur MRSÍ ákvæðið o f vítt, engin takmörkun er á því 
í hvaða tilgangi má gera þetta. Hins vegar segir í ákvæðinu að takmarka megi friðhelgi einkalífs á 
annan hátt með lagaheimild ef brýna nauðsyn beri til vegna réttinda annarra. Þetta ákvæði telur 
Mannréttindaskrifstofa o f þröngt, hvað með t.d. þjóðaröryggi og almannaheilsu?

Í 14. gr. (skoðana- og tjáningarfrelsi) frumvarpsins segir að setja megi tjáningarfrelsi skorður með 
lögum til verndar börnum, öryggi, heilsu, réttindum eða mannorði annarra. Að mati MRSÍ er 
ákvæðið o f þröngt, hvað með til verndar siðgæði, til að koma í veg fyrir uppljóstrun trúnaðarmála 
eða glæpi?
Samkvæmt 21. gr. (fundafrelsi) frumvarpsins má takmarka fundafrelsi samkvæmt lögum. Telur 
MRSÍ hér um  o f víða heimild að ræða, engar skorður eru settar við því í hvaða tilgangi megi 
takmarka fundafrelsi.

5. Menningarverðmæti, náttúra og umhverfismál

Ákvæði 33. — 36. gr. frumvarps stjórnlagaráðs um vernd menningarverðmæta, náttúru Íslands og 
umhverfi, náttúruauðlindir, upplýsingar um  umhverfi og málsaðild og dýravernd teljast til hinnar 
svokölluðu þriðju kynslóðar mannréttinda, en umfang og inntak þessháttar réttinda er enn í 
þróun. Þau njóta því ekki sömu stöðu og borgaraleg, stjórnmálaleg, efnahagsleg, félagsleg og 
menningarleg réttindi að vera almennt viðurkennd af alþjóðasamfélaginu í lagalega skuldbindandi 
sáttmálum. Segja má að í þessum flokki réttinda séu samfélög í forgrunni en ekki réttindi 
einstaklinga sem slíkra. Mannréttindaskrifstofan telur jákvætt í sjálfu sér að kveðið sé á um 
einhver slík réttindi í stjórnarskrá og gerir almennt ekki athugasemdir við þessi ákvæði sem 
virðast um  margt vel unnin af hálfu stjórnlagaráðs. Óhjákvæmilegt er þó að benda á orðalag og 
inntak 34. gr. um  náttúruauðlindir. Í 1. mgr. segir m.a.: „Auðlindir í náttúru Íslands, sem ekki eru 
í einkaeigu, eru sameiginleg og ævarandi eign þjóðarinnar” en í 2. mgr. segir “Til auðlinda í 
þjóðareign teljast náttúrugæði, svo sem nytjastofnar, aðrar auðlindir hafs og hafsbotns innan 
íslenskrar lögsögu og uppsprettur vatns- og virkjunarréttinda, jarðhita- og námaréttinda.” 
Samspil þessarra tveggja málsgreina er ekki nægilega skýrt. Sé ekki skýrt tekið fram í 2. mgr., að 
þau dæmi sem þar eru talin takmarkist við þau náttúrugæði sem ekki eru þegar í einkaeigu er 
vandséð hvernig skýra á þessar tvær málsgreinar saman. Töluverð hætta virðist þá á því að með 
ákvæði 34. gr. verði talið að lýst sé yfir þjóðareign á eignarréttindum s.s. jarðhita- og 
námaréttindum, sem nú þegar eru í einkaeigu og njóta því réttarverndar friðhelgi eignaréttar skv. 
72. gr. stjórnarskrárinnar og 1. gr. viðauka 1 við MSE. Því telur MRSÍ að skýra þurfi þetta ákvæði 
betur og tryggja að með því sé ekki brotið gegn friðhelgi eignarréttar.

6. Lagatæknileg atriði.

Að lokum skal bent á ýmis lagatæknileg atriði s.s. uppröðun réttinda en greinar sem kveða á um 
eðlislík réttindi standa ekki alltaf saman innan mannréttindakaflans, t.d. 10. gr. (mannhelgi og 
vernd gegn hvers kyns ofbeldi) og 29. gr. (bann við ómannúðlegri meðferð), 28. gr. (réttlát 
málsmeðferð) og 30. gr. (bann við afturvirkni refsingar), efnahagsleg, félagsleg og menningarleg 
réttindi í gr. 12., 17. og 22.-25. gr.
Þá er nokkuð um  ósamræmi í orðalagi, s.s. „dómsúrskurður," „úrlausn dómara" eða „ákvörðun 
dómstóla", sjá 11. gr. (friðhelgi einkalífs), 14. gr. (skoðana- og tjáningarfrelsi) og 26. gr. 
(dvalarréttur og ferðafrelsi). Í 14. og 15. gr. er ýmist talað um „nauðsyn í lýðræðislegu þjóðfélagi" 
eða „í lýðræðislegum tilgangi" Í 2. mgr. 18. gr. (trúfrelsi) segir „iðka trú“ en í 3. mgr. sama 
ákvæðis segir „rækja trú“ . Í 32. gr. (menningarverðmæti) og 2. mgr. 34. gr. (náttúruauðlindir) er

ýmist talað um  „þjóðareignir" eða „sameiginleg og ævarandi eign þjóðarinnar". Slíkt ósamræmi er 
til þess fallið að valda vafa, hvort höfundur hafi með vilja viðhaft mismunandi orðalag og hvaða 
þýðingu það hafi. Eins og að framan greinir er orðalag og á tíðum óljóst, s.s. í 15. gr.

Virðingarfyllst,

f.h. Mannréttindaskrifstofu Íslands

Margrét Steinarsdóttir 
framkvæmdastjóri

Alþingi 
Erindi nr. Þ 143/228 

Alþjngj komudagur 15.11.2013
Nefndasvið 
Austurstræti 8-10 
150 Reykjavík.

Umsögn Samtöka um Nýja Stjórnarskrá (SaNS) vegna þingsályktunartillögu 
um endurskoðun stjórnarskrár lýðveldisins Íslands. 143. löggjafarþing 
2013-2014, þingskjal 8 - 8. mál.

SaNS lýsir yfir stuðningi við fram komna tillögu og hvetur alþingismenn til að virða 
afgerandi niðurstöður fyrstu þjóðaratkvæðagreiðslu á lýðveldistíma sem Alþingi sjálft 
hefur frumkvæði að. Þó svo að um ráðgefandi þjóðaratkvæðagreiðslu hafi verið að 
ræða er ekki hægt að draga í efa pólitískt skuldbindingargildi þess skýra þjóðarvilja 
sem niðurstöðurnar skiluðu.

Um mitt sumar 2010 samþykkti Alþingi lög um framkvæmd þjóðaratkvæðagreiðslna, 
nr. 91/2010. Í athugasemdum með frumvarpinu segir að markmið 
þjóðaratkvæðagreiðslu sé "að veita hinum almenna borgara kost á að taka 
milliliðalaust þátt í ákvarðanatöku um lagasetningu eða eftir atvikum um tiltekin 
málefni í stað þess að ákvörðun sé tekin a f þjóðkjörnum fulltrúum eins og almennt á 
við þar sem fulltrúalýðræði ríkir".

Af tæknilegum ástæðum getur þjóðaratkvæðagreiðsla að frumkvæði Alþingis ekki 
verið lagalega skuldbindandi. Eða eins og segir í fyrrnefndum athugasemdum:
"Til þess að niðurstaðan bindi hendur löggjafans þyrfti að koma til breyting á 
stjórnarskránni. Niðurstaða slíkrar atkvæðagreiðslu getur því aðeins orðið ráðgefandi 
en engu síður er hún mikilvæg vísbending um þjóðarvilja varðandi tiltekið málefni 
sem þjóðkjörnir fulltrúar yrðu í raun að taka tillit til".

Þrívegis voru haldnar ráðgefandi þjóðaratkvæðagreiðslur að frumkvæði Alþingis á 
síðustu öld, árin 1908, 1916 og 1933. Í öllum tilvikum fór Alþingi eftir niðurstöðunum. 
Á Norðurlöndunum hafa einnig verið haldnar ráðgefandi þjóðaratkvæðagreiðslur frá 
því á öndverðri 20. öld, sex í Svíþjóð (1), sex í Noregi (2), tvær í Danmörku (3) og 
tvær í Finnlandi (4). Í öll skiptin virtu yfirvöld niðurstöðurnar.

Það er því ljóst að ef afgerandi vísbendingar um þjóðarvilja skila sér í lögmætri 
þjóðaratkvæðagreiðslu væri í fyllsta máta andlýðræðislegt að hunsa slíkar 
niðurstöður. Einnig fælust í því neikvæð skilaboð til kjósenda um að tilgangslaust sé 
að eyða tíma fólks og fjármunum í slíkar æfingar. Með öðrum orðum væri verið að 
spilla fyrir möguleikum á að halda fleiri sambærilegar þjóðaratkvæðagreiðslur, s.s. 
boðað hefur verið vegna áframhaldandi aðildarviðræðna við ESB, þar sem óvíst væri 
hvort mark yrði tekið á niðurstöðunum. Hvar væri Ísland þá statt sem lýðræðisríki?

Í umræðum um frumvarpið sem síðar varð að lögum nr. 91/2010 lýstu þingmenn allra 
flokka yfir áhuga sínum og stuðningi við þjóðaratkvæðagreiðslur, bæði að frumkvæði 
Alþingis og eins að frumkvæði kjósenda sjálfra. Það rímar vel við vilja yfirgnæfandi 
meirihluta kjósenda eins og hann birtist þann 20. október 2012. Sumir þingmenn



töldu þó mikilvægt að stjórnarskrárbinda slíkt til þess að tryggja lagalega bindandi 
niðurstöður. Fram komu efasemdir nokkurra þingmanna þáverandi minnihluta um að 
þingmenn þáverandi meirihluta myndu virða niðurstöðu ráðgefandi 
þjóðaratkvæðagreiðslu sem ekki samræmdist þeirra pólitísku sannfæringu. Einn 
þingmaður Sjálfstæðisflokksins sagði það ekki geta gengið að Alþingi samþykkti með 
þingsályktunartillögu að farið yrði í þjóðaratkvæðagreiðslu, "þjóðin segi já  en a f því 
að þingmenn eru ekki sammála þjóðinni munu þeir segja nei og hugsanlega fella það 
mál sem þjóðin sagði já  við". Annar þingmaður sama flokks sagði að verið væri að 
gefa kjósendum langt nef ef þingmenn virtu ekki niðurstöðu úr ráðgefandi 
þjóðaratkvæðagreiðslu sem væri ekki samhljóma eigin sannfæringu.

Umræðan um mögulegan aðildarsamning við ESB var þá mjög í deiglunni.
Þáverandi forsætisráðherra og aðrir þingmenn í hans liði lýstu því hins vegar yfir að 
þeir teldu sig bæði pólitískt og siðferðislega skuldbundna af niðurstöðu í ráðgefandi 
þjóðaratkvæðagreiðslu.
Nú sitja margir sömu þingmanna hinum megin borðsins og þurfa að takast á við þá 
siðferðislegu spurningu hvort þeir séu pólitískt eða siðferðislega bundnir af 
niðurstöðum þjóðaratkvæðagreiðslunnar þann 20. október 2012. Á vefsíðunni 
20.oktober.is má sjá að mörgum reynist því miður erfitt að svara þeirri spurningu nú.

Ný stjórnarskrárnefnd hefur nú litið dagsins ljós, pólitískt skipuð af öllum 
stjórnmálaflokkum sem sæti eiga á Alþingi. Þeirrar nefndar bíður það verkefni að 
skila Alþingi frumvarpi að nýrri stjórnarskrá í tæka tíð fyrir næstu alþingiskosningar. 
Frumvarpi þar sem tillögur Stjórnlagaráðs liggja til grundvallar og niðurstöður 
þjóðaratkvæðagreiðslunnar 20. október 2012 í hávegum hafðar. Eðlilegt og sjálfsagt 
er að athugasemdir Feneyjarnefndarinnar séu skoðaðar og mið tekið af þeim ef 
ástæða þykir til, sem reyndar hefur þegar verið gert af hálfu stjórnskipunar- og 
eftirlitsnefndar síðasta þings. SaNS hvetur til þess að allir nefndarfundir verði opnir 
og í anda þeirra vinnubragða sem Stjórnlagaráð ástundaði. Stjórnarskrárgjafinn þarf 
að geta haft augu með því sem fram fer.

Reykjavík, 15. nóvember, 2013

F.h. Samtaka um Nýja Stjórnarskrá (SANS),

Sigurður Hr. Sigurðsson 
Þorvaldur Gylfason 
Sigríður Ólafsdóttir 
Hjörtur Hjartarson 
Lýður Árnason 
Örn Bárður Jónsson

4) http://en.wikipedia.org/wiki/Elections_in_Finland#Referendums

